
Пастереллез табиғатта кең тараған және ауылшаруашылық малдардың,
құстардың патологиясының дамуына біршама маңызды рөл атқарады. Қазіргі
кездегі ветеринарияның ең маңызды мәселелерінің бірі ауылшаруашылық
жануарлардың және құстардың пастереллезі болып табылады. Ол Pastreurella
тұқымдастығына жататын бактериялармен шақырылатын әр түрлі формаларымен,
өту көрінісімен және клиникалық белгілері бойынша біріккен ауруларды атайды.

Қоздырғыш сүтқоректілердің 88 түрінен, ал құстардың 44 түрінен бөлінген.
Пастереллезге кез келген жастағы жануарлар шалдығады, бірақ жас төлдердің
қабылдағыштығы жоғары. Үй жануарларының аналықтарында аталықпен
салыстырғанда ауру жедел басталып, олардың арасында 20-25% өліммен аяқталады.
Алайда осы уақытқа дейін пастереллездің әртүрлі жануарлар арасында таралуы
және жұғу көздері туралы ортақ пікір жоқ [1].

В.Н. Занина авт.бірге [4], В.Ф. Дерноваяның [2] пікірлерінше бұл инфекция
тұрақты түрде белгілі бір аймақтарға тәндікпен сипатталады. Бұл пікірді ірі қара
малдар мен буйволдардың пастереллезі бойынша М.К. Ганиевтің авт. бірге [3]
жинақтаған материалдары растайды. Авторлар пастереллездің пайда болуы, бұл
жануарлардағы эпизоотиялық процестердің стационарлық сипатының әсерінен деп
есептейді.

R. Manninger [9] ойынша пастереллез инфекциясына қатаң энзоотиялық қасиет
тән және басқа аймақтарға таралмайды. Кейбір зерттеушілердің пікірлері бойынша,
пастереллез аса контагиозды емес, бірақ та энзоотиялық түрде таралу байқалады.
В.П. Шаматаваның [6] мәліметтері бойынша ауылшаруашылық малдардың
арасында қоздырғыш бірен-саран және энзоотиялық түрде таралады, энзоотияның
ұзақтығы 1 күннен 25 күнге дейін созылады, бірақ көбінесе 10 күн аралығында
аяқталады. S. Bergey пастереллалардың қалыпты жағдайда патогенді екендігін және
жануарлар пастереллалардың бірнеше түрлерін жұқтыруы және бір түрден басқа
түрге ауысып отыратын түрлердің болу мүмкіндігін атайды [7].

Пастереллез республикамызда көп жылдан бері мал шаруашылығында
маңызды мәселелердің бірі болып отыр. Пастереллездің эпизоотиялық жағдайы әр
түрлі шаруашылық-экономикалық аймақтарда біркелкі емес.
Ауылшаруашылығында пастереллез еліміздің оңтүстік және шығыс өңірлерінде
жиірек тіркелген. Соңғы он жылда ауылшаруашылық саласында өткен айқын
құрылымдық, ұйымдастырушылық өзгерістер, яғни мал басының азаюы, ірі қара
мал шаруашылығының ұсақ мал шаруашылығына бөлінуі, шет елден жем және
жануарлар тектес өсімдіктердің әкелінуі, ұзақ шұжық зауыттары моделдерінің кең
жайылуы және тағы басқа себептер пастереллез инфекциясының әр жерде өсуіне
әкеп соқты. Адамдар үшін жылқы, ІҚМ, ҰҚМ пастереллезі эпидемиологиялық қауіп



тудырады, себебі бұл жануарлар адам үшін негізгі инфекция көзі болып табылады
[1].

Эпизоотологиялық талдауға пастереллез бойынша соңғы 5 жылда жиналған
мәліметтер алынды. Республикада пастереллездың 2010 жылы 6, 2011 жылы - 7,
2012 жылы - 5, 2013 жылы - 9, 2014 жылы - 3 індет ошағы байқалды. Әсіресе,
Алматы облысы, Батыс Қазақстан және Қарағанды облыстарында пастереллез жиі
тіркелген. Батыс Қазақстанда 16,7%, Қарағанды облысында 31,3%, Алматы
облысында 17,4%, Шығыс Қазақстанда 11,4%, Солтүстік Қазақстанда 5,3%,
Жамбыл және Ақмола облысында 4%, Ақтөбе және Атырау 3,34%, Қостанай 2,67%,
Павлодар облыстарында 0,67% құрайды.

Қазақстан бойынша соңғы 5 жылда пастереллезге оң нәтиже берген сынамалар
бойынша: мамыр айында 16 (10,6%), маусым айында 11 (7,3%), шілде айында 49
(32,6%), тамызда 8 (5,3%), қыркүйек айында 29 (19,3%), қазан айында 18 (12%) және
қараша айында 16 (10,7%), желтоқсан айында 3 (2%) сынама оң нәтиже берді.
Аталмыш ауру жылдың кез-келген мезгілінде тіркелді. Әсіресе, жаз-күз айында
вирулентілігі артқандығы байқалды. Пастереллез ауруына оң нәтиже берген
сынамалар түлік түріне қарай ажыратылып, сезімтал жануар анықталды: киік - 53
(35,4%), ІҚМ - 51 (34%), ҰҚМ - 34 (22,7%), жылқы - 3 (2%), үй құстары - 9 (6%). Жас
ерекшеліктері бойынша барлық жастағы малдарда тіркелді. 4-6 айлық аралығында -
43 (28,7%), 6-8 айлық - 31 (20,7%), 8 - 1 жас - 37 (24,6%) және 1 жастан жоғары - 39
(26%).

Қорыта келгенде, пастереллезге эпизоотологиялық талдау соңғы 5 жылда
жиналған мәліметтер бойынша жүргізілді. Індеттік ошақ саны тұрақсыз. 2013 жылы
пастереллез ауруының қарқыны басқа жылдармен салыстырғанда жоғары. Індеттің
тіркелу жиілігіне қарай бірінші орын Қарағанды облысы (31,3%), екінші орын
Алматы облысы (17,4%), үшінші орын Батыс Қазақстан облысына (16,7%) тиеді.
Ауру жылдың кез-келген мезгілінде тіркелді. Қазақстан бойынша соңғы 5 жылда
пастереллезге оң нәтиже берген сынамалар бойынша: мамыр (10,6%), шілде (32,6%),
қыркүйек (19,3) айларында көрсеткіші жоғары. Әсіресе, жаз айында вирулентілігі
артқандығы байқалды. Жас ерекшеліктеріне қарағанда 4-6 айлық аралығында жас
малдар (28,7%) мен 1 жастан жоғары сақа малдар (26%) жиірек шалдыққан.
Пастереллез ауруына оң нәтиже берген сынамалар түлік түріне қарай ажыратылып,
сезімтал жануар анықталды: бірінші орында - киік (35,4%), 2-ші - ІҚМ (34%), 3-ші
орында - ҰҚМ (22,7%). Пастереллез табиғи ошақты ауру. Киік пен ірі қара мал
көрсеткішінің айырмашылығы - 1,4% құрайды. Яғни, қазіргі таңда пастереллез
ауруының эпизоотологиялық жағдайы тұрақсыз. Қолайсыз аумақтарда бақылау
жұмыстарын жүргізу маңызды мәселе болып отыр.

